EUSKADIKO IKUS-ENTZUNEZKO KOMUNIKAZIOARI BURUZKO DEKRETU
BERRIAREN PROIEKTUA EGIN AURREKO KONTSULTA PUBLIKOA

Eusko Jaurlaritzako Kultura eta Hizkuntza Politika Sailak aurreikusita dauka
Euskadiko ikus-entzunezko komunikazioa arautzeko dekretu berriaren proiektua
egiteko prozedura hastea.

Xedapen Orokorrak Egiteko Prozeduraren ekainaren 30eko 6/2022 Legearen 11.
artikuluan ezarritakoaren arabera, xedapen orokorraren izapidetzea sustatzen
duen organoak edo zuzendaritza-zentroak, testu juridiko arauemaileen
proposamenak idatzi baino lehen, kontsulta publikoaren bidez bilduko du
gizarteak duen iritzia.

Aurretiazko kontsulta publikoaren izapide hori betetzeko, iragarkia jartzen da
Euskal Autonomia Erkidegoko Administrazio Publikoaren egoitza elektronikoko

iragarki-taulan, eta herritarrak gonbidatzen dira argitaratzen den eranskinean
jasotako informazioari buruzko iritzia ematera.

Vitoria-Gasteizen, sinatzen den egunean.

Kabinetearen eta Gizarte Hedabideen zuzendaria,

Izpta.: Ana Reka Esparza
(Elektronikoki sinatua)

EUSKADIKO IKUS-ENTZUNEZKO KOMUNIKAZIOARI BURUZKO DEKRETU
BERRIAREN PROIEKTUA EGIN AURREKO KONTSULTA PUBLIKOA

Dokumentu hau jatorrizkoaren irudikapen bat da, orri-oinean adierazitako lokalizatzailearen eta egoitza elektronikoaren bidez eskuragarri dagoena.

EKIMENAREKIN
KONPONDU NAHI
DIREN ARAZOAK

e lkus-entzunezko Komunikazioari buruzko
azaroaren 8ko 231/20211 Dekretua indarrean
jarri zenetik hamabhiru urte igaro dira eta igaro
dira baita bi urte Ikus-entzunezko
Komunikazioari buruzko uztailaren 7ko 13/2022
Lege Orokorra (Estatuko oinarrizko araua)
onartu zenetik.  Aurrekoa kontuan izanda,
proiektatzen den dekretu berriak bateratu eta
eguneratu egingo luke egungo esparru juridiko
zaharkitua Euskadiko ikus-entzunezko
komunikazio-zerbitzuen segurtasun juridiko,
berme eta malgutasun handienarekin esparru
juridiko berrira egokitzeko eta egungo araudia
modernizatzeko asmoarekin.

e Euskadiko  ikus-entzunezko  komunikazio-
zerbitzuaren emaileen erregistroaren
erregulazio zaharkitua eguneratzea, modu
praktikoan erabil dadin.

e Dekretuan Europako obraren kuotaren eta
aurretiazko finantzaketa betebeharrari buruzko
erregulazioa jasotzea, dekretu horrek bilduko
lituzkeelarik gaur egun dauden eta zaharkituta
dauden araudiak, Euskadiren eskumen-
esparruaren barruan.

e Era berean Euskadiko toki-erakundeen
frekuentzia-modulazioko uhin metrikoen bidezko
irrati-difusioko zerbitzu publikoa arautuko luke
dekretu berriak.

ONARTZEKO
BEHARRA ETA
AUKERA

Dekretu bakar batean jaso nahi da Euskadiko ikus-
entzunezko komunikazioari buruz dagoen
erregulazioa. Urteak igaro ahala, gaur egun indarrean
dagoen araudia ez dago eguneratuta, ezta bateratuta
ere, eta komeni da hura bateratzea eta Europako
Parlamentuaren eta Kontseiluaren 2018ko azaroaren
14ko 2018/1808 (EB) Zuzentaraura eguneratzea.
Zuzentarau horrek aldatu egiten du 2010/13/EB
Zuzentaraua, ikus-entzunezko komunikazio-
zerbitzuak emateari buruz estatu kideek dituzten lege-,
erregelamendu- eta administrazio-xedapen jakin
batzuk koordinatzeari buruzkoa. Era berean, lkus-
entzunezko Komunikazioari buruzko uztailaren 7ko
13/2022 Lege Orokorrera egokitzea beharrezkoa da.
Hori esanda, arauak aro digitalean ikus-entzunezkoen
sektoreak dituen erronkei helduko lioke, Euskadiren
eskumen-eremuaren barruan.




ARAUAREN
HELBURUAK

e |kus-entzunezko komunikazio-zerbitzuak
emateko araubide juridikoa eguneratzea,
Euskadiren eskumen-esparruaren barruan.

e Araudia Euskadiko ikus-entzunezko
komunikazioaren sektoreak dituen behar
espezifikoetara egokitzea.

e FEuskadiko ikus-entzunezko  sektorearen
berezitasunetara egokitutako arau-esparru
osoa  eskaintzea, alderdi  juridikoak,
administratiboak eta kontrolekoak barnean
hartuta.

e FEuskadiko kultura babestea, ikus-entzunezko
zerbitzuek kultura- eta hizkuntza-aniztasuna
babesten eta berdintasunezko eta
diskriminaziorik gabeko irudia sustatzen
lagunduko dutela bermatzeko.

e FEuskadiko Ikus-entzunezkoen Agintaritzaren
eskumen-eremua mugatzea.

e FErabiltzaileen eskubideak bermatzeko
mekanismoak sartzea, adingabeen eta
publiko orokorraren babesa barne.

e FEuskal ikus-entzunezkoen sektorean
autoerregulazio- eta koerregulazio-
mekanismoak ezartzea.

EGON DAITEZKEEN
BESTELAKO
IRTENBIDE
ERREGULATZAILEAK
ETA EZ
ERREGULATZAILEAK

Aurreko ataletan azaldutako inguruabarrak direla-eta,
dekretu berri bat egitea egokia eta beharrezkoa da, eta
ezin da bestelako aukerarik aurreikusi, gaur egun
indarrean dauden dekretuak eguneratu, aldatu edo
indargabetu behar direlako.




